
Âtawiya, Nistam-Iyiniwak awâsisak êkwâniki kihcihtwâwi mîna micimînamwak kaskihtamâsowin miyikosiwin ta-

kanawêyihta âkwâpitisowina asici sa wîtotîmâkana, otisîhcikîwiniwâwa, mîna Ohtaskânêsiwin; 
Âtawiya, Manitoba nistawinam mîna kihcitêyihtam ôma kaskihtamâsowin miyikosiwin ohci Nistam-Iyiniwak kiki 
ta-kanawêyinacik ocawâsimisa êkwa wîtotîmâkana mîna ta-tipêyihtahkik mîna wiyasiwâtamwak isi kihcêyimowin 
asâsis mîna wîtotîmâka paminikêwina; 
Âtawiya, kîspin Nistam-Iyiniwak âhkamêyihtamwak pâsci pêyak askiy iskoyikohk ta-pîhtikwêhk isi 
nîsohkamâkêwin nahêyihtowin mîna Nistam-Iyiniwak sa awâsis êkwa wîtotîmâkana paminikêwina wiyasiwêwin 
ewako kêhcinâc pihkohtâw sîpâ Wiyasiwêwin Ka-kihcêyimohk Nistam-Iyiniwak, Ayaskîmow êkwa 
Âpihtawikosisân Awâsisak mîna Wîtotîmâkana, tâpiskôc wiyasiwêwina êkwanihi mâwaci-nîkân ikoyikohk ihtakon 
mawinêskâkêwin tastaw Manitoba awâsis êkwa wîtotîmâkana paminikêwin wiyasiwêwin mîna Nistam-Iyiniwak sa 
wiyasiwêwin. 
Âtawiya, Nistam-Iyiniwak âhkami pasikônam mîna pihkohtâw sa kaskihtamâsowin wiyasiwêwin êkwanihi ohci 
pisiskêyimowân mîna miywâyawin ohci ocawâsimisa mîna wîtotîmâkana, asici kihcêyihtamowin sîtoskâkêwin ohci 
Manitoba; 
Âtawiya, ôma awâsis nâkatêyimiwêwin pamihcikêwin pihci Manitoba isi kihcêyimowin ohci Nistam-Iyiniwak 
awâsisak mîna wîtotîmâkana ewako mêkwâc kwêskinâkohtâwin isi pamihcikêwin ewako nîkânîstamowan mîna 
itêyihtamowin ohci Nistam-Iyiniwak Miyikosiwin Miciminikêwak; 
Âtawiya, nistawinamowin ohci kaskihtamâsowin tipêyihcikêwin, Manitoba ewako âhkamêyihtam ta-mêkihk 
sôniyâw-wîcihiwêwin mîna âpacihcikana ta-sîtoskahk pimohtatâwin ohci awâsis mîna wîtotîmâkana paminikêwina 
ohci Nistam-Iyiniwak isi tipêyihtakosiwak; 
Manitoba anohc nôkohtaw ê-nîpawîstahk miyo-pamihiwêwin kiki pimohtatâwin ohci awâsis mîna wîtotîmâkana 
paminikêwina isi Nistam-Iyiniwak pihci Manitoba. 
Nistam-Iyiniwak nisitawinamwak ôma nîpawîstamowin mîna wîsta ta- nîsôhkamâtow asici Manitoba ta-
kwêskinâkohtâw nâkatêyihtamowin kiki awâsis mîna wîtotîmâkana paminikêwina isi Nistam-Iyiniwak. 
Kiki ayiwâk kêhcinahowin, ôma wîhtamâkêwin ewako itêyimowin ta-kiskinohtatâw ôma wâhkôhtowin tastaw 
mawinêhikêwak mîna namoy itêyihtakwan kiki ta-osihtahk ahpo ta-maninahk kihci nâkatêyihtamowina. 

